КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Ю.А. Спиридонов нима «Коми Республикаса Юралысь бердын искусство гимназия» общеобразовательнӧй канму школа-интернатлы выль ним сетӧм йылысь да «Коми Республикалӧн канму велӧдан организацияясса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2007 во йирым тӧлысь 22 лунся 241 №-а шуӧмӧ вежсьӧм пыртӧм йылысь
Коми Республикаса Веськӧдлан котыр шуис:

1. Сетны Ю.А. Спиридонов нима «Коми Республикаса Юралысь бердын искусство гимназия» общеобразовательнӧй канму школа-интернатлы выль ним Ю.А. Спиридонов нима «Коми Республикаса Юралысь бердын искусство гимназия» уджсикасӧ велӧдан канму учреждение (водзӧ – учреждение).
2. Урчитны, мый учреждение учредитысьлысь могъяссӧ да уджмогъяссӧ збыльмӧдӧ Коми Республикаса велӧдан, наука да том йӧз политика министерство.
3. Коми Республикаса велӧдан, наука да том йӧз политика министерстволы урчитӧм пӧрадокын лӧсьӧдны учреждениелысь учредитан документъяссӧ тайӧ шуӧм серти.
4. Пыртны «Коми Республикалӧн канму велӧдан организацияясса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2007 во йирым тӧлысь 22 лунся 241 №-а шуӧмӧ татшӧм вежсьӧм:

содтыны татшӧм сюрӧса 71 пункт:

«71. Урчитны «Коми Республикаса Юралысь бердын искусство гимназия» уджсикасӧ велӧдан канму учреждениеын (водзӧ – учреждение) уджалысьяслы уджысь мынтысьӧмын татшӧм аслыспӧлӧслунъяс:

1) учреждениеса уджалысьяс вылӧ сідзжӧ паськалӧны уджысь мынтысян татшӧм условиеяс:

а) Коми Республикалӧн канму велӧдан организацияясса уджалысьяслы чина окладъяс, окладъяс (удждон ставкаяс, тариф ставкаяс) содтӧм вылӧ подувъяс да содтан мында, мый урчитӧма Коми Республикалӧн канму велӧдан организацияясса уджалысьяслы чина окладъяс, окладъяс (удждон ставкаяс, тариф ставкаяс) содтан мындаяслӧн 1 пунктса таблицалӧн 6 позицияӧн, кутшӧмъясӧс вынсьӧдӧма тайӧ шуӧмӧн (2 №-а содтӧд);

б) Коми Республикалӧн канму велӧдан организацияясса уджалысьяслы уджысь, кутшӧм оз пыр шӧр чина кывкутана могъяс лыдӧ, содтӧд сьӧм да налысь мындаяс, кутшӧмъясӧс урчитӧма Коми Республикалӧн канму велӧдан организацияясса уджалысьяслы компенсация сяма мынтӧмъяслӧн 4 пунктса таблицалӧн 10 позицияӧн, мый урчитӧма тайӧ шуӧмӧн (3 №-а содтӧд);

в) вӧчӧм уджлӧн качествоысь чина окладъяс, окладъяс (удждон ставкаяс, тариф ставкаяс) дорӧ содтӧдъяс, кутшӧмъясӧс урчитӧма Коми Республикалӧн канму велӧдан организацияясса уджалысьяслы ышӧдан сяма мынтӧмъяслӧн 3 пунктса 31 пунктувлӧн «б» пунктулӧн, мый вынсьӧдӧма тайӧ шуӧмӧн (4 №-а содтӧд);

2) учреждениелысь уджысь мынтысян планӧвӧй фонд лӧсьӧдігӧн вӧдитчӧны Коми Республикалӧн канму велӧдан организацияяслӧн уджысь мынтысян планӧвӧй фонд лӧсьӧдан пӧрадоклӧн 2 пунктса витӧд абзацлӧн положениеясӧн, мый вынсьӧдӧма тайӧ шуӧмӧн (9 №-а содтӧд).».

5. Тайӧ шуӧм олӧмӧ пӧртӧм бӧрся видзӧдны Коми Республикалӧн Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ велӧдан юкӧнын канму политика олӧмӧ пӧртан юалӧмъяс серти.

6. Тайӧ шуӧмыс вынсялӧ 2017 вося урасьӧм тӧлысь 1 лунсянь.
 

 

 
Коми Республикалӧн Веськӧдлан котырӧн

Юрнуӧдысьӧс Медводдза вежысь

